
सड़क दुर्घटनाओं के कारण सकल घरेलू उत्पाद को हानि
742. श्रीमती वंदना चव्हाणः
           श्री सन्तियुस कुजूरः
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या भारत के पूर्ववर्ती योजना आयोग के अनुसार, भारत में सड़क दुर्घटनाओं के कारण सकल घरेलू उत्पाद (जी॰डी॰पी॰) में 3 प्रतिशत सालाना हानि होती है;

(ख) यदि हां, तो वर्ष 2014 से सड़क दुर्घटनाओं के कारण सकल घरेलू उत्पाद में सालाना हानि प्रतिशत में और सम्पूर्ण रूप में वर्ष-वार कितनी-कितनी हुई है;

(ग) क्या मंत्रालय भी राज्य के सकल घरेलू उत्पाद के अनुसार राज्य-वार यह जानकारी एकत्र करता है; और
(घ) यदि हां, तो तत्संबंधी राज्य-वार ब्यौरा क्या है और यदि नहीं, तो इसके क्या कारण हैं?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क): योजना आयोग द्वारा सड़क दुर्घटनाओं, चोट निवारण और नियंत्रण के लिए गठित कार्य समूह ने भारत में सड़क दुर्घटनाओं की सामाजिक लागत का अनुमान लगाया था, जो वर्ष 1999- 2000 में सकल घरेलू उत्‍पाद का लगभग 3% प्रतिशत था। 
(ख) से (घ): वर्ष 1999-2000 में तत्‍कालीन योजना आयोग द्वारा अपनी दसवीं पंचवर्षीय योजना की रिपोर्ट में सड़क दुर्घटनाओं की सामाजिक-आर्थिक लागत का अनुमान जीडीपी का 3% लगाया गया था। इसे ग्यारहवीं पंचवर्षीय योजना की रिपोर्ट में भी दोहराया गया है। तथापि, सड़क परिवहन और राजमार्ग मंत्रालय के पास सड़क दुर्घटनाओं को कम करके संभावित आय अर्जित करने के संबंध में डेटा उपलब्ध नहीं है। 

